Қазақстан халқы Ассамблеясының Орталық Азия Ғылыми-сарапшылық кеңесінің өзекті мәселелері

2018 жылғы 30 қазан                                                            Астана қаласы
Қазақстан халқы Ассамблеясының Мәжілісіндегі депутаттары В.К.Божко және С.Абдрахманов Қазақстан халқы Ассамблеясының Орталық Азия Ғылыми-сарапшылық кеңесінің отырысына қатысты. 

Отырыстың тақырыбы: «Қазақстан және Орталық Азия: этноәлеуметтік үрдістер мен этномәдени диалог». Осы форумға дипломатиялық корпустың, халықаралық ұйымдардың өкілдері, Қазақстан Республикасы Парламентінің депутаттары, Қазақстан халқы Ассамблеясы Ғылыми-сараптау кеңесінің, өңірлік ғылыми-сарапшылық топтарының, кафедраларының мүшелері, Назарбаев университетінің профессорлары, этномәдени бірлестіктердің, жоғары оқу орындарының, мемлекеттік органдардың  өкілдері, қоғам қайраткерлері, шығармашылық қауым, қазақстандық және шетелдік ғалымдар мен сарапшылар, үкіметтік емес ұйымдар, БАҚ өкілдері қызығушылық танытты.  
Отырыстың мақсаты – өңірдегі елдерде қазіргі заманғы этноәлеуметтік үрдістер туралы пікір алмасу; қоғамдық сананы жаңғырту жағдайында этномәдени диалогты дамытудағы басты трендтерді айқындау.

Мемлекеттік-азаматтық, өңірлік және этникалық сәйкестікті қалыптастыру үрдісін жаңғырту; жаңа әлеуметтік шынайылықты айқындайтын факторларды талдау; этнодемографиялық үрдістердің өзекті мәселелерін; мигранттардың бейімденуі мен интеграциясы проблемаларын;  жастардың этномәдени диалогты іске асыруын; Орталық Азия елдерінің ынтымақтастығы перспективаларын; Орталық Азияның тұрақты және бейбітшілікте дамуы мәселелерін; АСЕМ «People to people» бастамасын жүзеге асыруда Қазақстан халқы Ассамблеясының ролін талқылау отырыс жұмысының негізгі бағыттары болды.
Дискуссиялық алаңда: «Орталық Азия өңіріндегі қазіргі заманғы 
этноәлеуметтік үрдістер: үдерістер, сын-қатерлер және перспективалар» және «Этномәдени диалог инклюзивтік кеңістік ретінде» тақырыптары бойынша баяндамалар тыңдалды. Жастардың жаһандық интеграция жағдайында сәйкестігін қалыптастыру спецификалары мен проблемалары; социологиялық зерттеулер нәтижелері бойынша жастар арасында этникааралық қарым-қатынастар және басқа да бірқатар мәселелер қозғалды.  
